	
	
	



	
	
	



МАЛЫН ИНДЕКСЖҮҮЛСЭН ДААТГАЛЫН ХУУЛЬД ӨӨРЧЛӨЛТ ОРУУЛАХ ХУУЛИЙН ТӨСЛИЙН ҮР НӨЛӨӨГ ҮНЭЛЭХ СУДАЛГААНЫ ТАЙЛАН
НЭГ. ЕРӨНХИЙ ЗҮЙЛ
Малын индексжүүлсэн даатгалын тухай хуульд өөрчлөлт оруулах хуулийн төслийн /цаашид “хуулийн төсөл” гэх/ үр нөлөөг үнэлэх ажиллагааг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-д /цаашид “Аргачлал” гэх/ заасны дагуу дараах үе шатаар хийлээ. Үүнд:
· Шалгуур үзүүлэлтийг сонгох;
· Хуулийн төслөөс үр нөлөөг нь тооцох хэсгээ тогтоох;
· Шалгуур үзүүлэлтэд тохирох шалгах хэрэгслийн дагуу үр нөлөөг тооцох;
· Үр дүнг баримтжуулах, үр дүнг үнэлэх, зөвлөмж өгөх.
ХОЁР. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ
Тус үнэлгээний ажлыг хийж гүйцэтгэхдээ хуулийн төслийн зорилго, хамрах хүрээ, зохицуулах асуудалтай уялдуулан Аргачлалын 2.9-д заасныг үндэслэн 6 шалгуур үзүүлэлтээс дараах 5 шалгуур үзүүлэлтийг сонголоо. Үүнд:
· Зорилгод хүрэх байдал;
· Практикт хэрэгжих боломж;
· Ойлгомжтой байдал;
· Зардал
· Харилцан уялдаа;
Шалгуур үзүүлэлтийг сонгосон үндэслэл:
Зорилгод хүрэх байдал:
Хуулийн төсөлд тусгасан зохицуулалт нь тус хуулийн төсөлд тавьсан зорилго нь тулгамдсан бэрхшээлийг шийдвэрлэж чадах эсэхийг тогтоох, зорилгод хүрэх байдалд дүн шинжилгээ хийх учир хуулийн төслийг боловсруулах болсон үндэслэл, шаардлагад нийцсэн эсэх мөн түүнийг тодорхой илэрхийлж чадахуйц зохицуулалтын хувилбарыг агуулсан эсэхийг тогтоох зорилгоор  тус шалгуур үзүүлэлтийг сонгосон болно.
Практикт хэрэгжих боломж:
Хуулийн төсөлд практикт хэрэгцээ, шаардлагатай байгаа хэд хэдэн шинэ зохицуулалтуудыг тусгасан бөгөөд тэдгээр зохицуулалтууд нь хэрэгжих боломжтой эсэхийг тодруулах шаардлагатайг харгалзан тус шалгуур үзүүлэлтийг сонгосон болно.
Гамшгийн эрсдэлийн үед  МИД-ын нөхөн төлбөрийг малчдад урьдчилж олгох, малын хорогдлын босго үзүүлэлтийг тогтоох асуудлыг зохицуулах, гамшигт үзэгдлийн улмаас даатгуулсан малчдад бүрэн нөхөн төлбөр олгох, давхар даатгалын компанийн эрсдэл даах чадамжид сөргөөр нөлөөлөх үед төр дахин чадавхжуулах дэмжлэг үзүүлэх эрхзүйн орчныг бий болгосон болно.
Малын индексжүүлсэн даатгалын тухай хуулийг 2014 оны 6 дугаар сарын 13-ны өдөр баталсан. Үндэсний давхар даатгал /ХК/  компанийн хэрэгжүүлэх чиг үүрэг, эрхлэх үйл ажиллагааны цар хүрээ анх байгуулагдсан цагаас өргөжин нэмэгдсэнтэй холбоотойгоор компанийн өнөөгийн болон хэтийн үйл ажиллагааг хуулийн зохицуулалтад уялдуулах зайлшгүй шаардлагын улмаас холбогдох өөрчлөлтийг хуулийн төсөлд тусгасан. 
Ойлгомжтой байдал:
Хуулийн зохицуулалт нь түүнийг хэрэглэх, хэрэгжүүлэх этгээдийн хувьд ойлгомжтой байх нь хэрэгжилтийн үр дүнд шууд нөлөөлдөг.
Хууль тогтоомжийн тухай хуульд зааснаар хуулийн төсөл нь бүтэц, хэлбэрийн хувьд логик дараалалтай, хэл зүйн найруулгын хувьд тодорхой, ойлгоход хялбараар томьёологдсон байх шаардлага тавигддаг.
[bookmark: _Hlk178078364]Энэхүү хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянан тогтоох зорилгоор энэхүү шалгуур үзүүлэлтийг сонгосон болно.
Зардал:
Хуулийн төсөлд шинээр тусгасан зохицуулалтуудыг хэрэгжүүлэхэд иргэн, хуулийн этгээд, төрийн байгууллага тухайн үүрэг гүйцэтгэхтэй холбогдон гарах мөнгөн зардлыг тооцох, хуулийн төслийн үйлчлэлд хамаарах этгээдэд ачаалал үүсэх эсэхийг тогтоох шаардлагатайг харгалзан зардал тооцох шалгуур үзүүлэлтийг сонгосон болно.
Харилцан уялдаа:
Хуулийн төслийн эх бичвэр нь хүчин төгөлдөр үйлчилж байгаа бусад хууль тогтоомжтой мөн төсөлд тусгагдсан зохицуулалт нь өөр хоорондоо зөрчилгүй байх, хуулиар үүрэг хүлээсэн этгээдүүдийн чиг үүрэг, давхардал зөрчилдөөнгүй байх шаардлагатай.
Иймд хуулийн төсөл нь Хууль тогтоомжийн тухай хуульд заасан агуулгын шаардлагыг хангасан эсэхийг шалгах зорилгоор тус шалгуур үзүүлэлтийг сонголоо. 
Шалгуур үзүүлэлтийг сонгоогүй тухай:
Хуулийн төсөлд тодорхой этгээдэд үүрэг хүлээлгэсэн, хуулийн этгээдэд ачаалал, хүндрэл үүсгэх эсхүл төрийн байгууллагад шинэ бүтэц бий болгох, чиг үүрэг нэмэх зэрэг зохицуулалт шинээр тусгагдаагүй учир “хүлээн зөвшөөрөгдөх байдал” шалгуур үзүүлэлтээр үнэлгээ хийх шаардлагагүй гэж үзсэн болно.

ГУРАВ. ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ ТОГТООСОН БАЙДАЛ
	
Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг дараах байдлаар тогтоолоо.
Хүснэгт-1
	Д/д
	Шалгуур үзүүлэлт
	Үр нөлөөг үнэлэх хэсэг
	Шалгах хэрэгсэл

	1
	Зорилгод хүрэх байдал

	Хуулийн төслийн холбогдох зохицуулалт
	Хуулийн төслийн үзэл баримтлалд дэвшүүлсэн зорилтыг хангах эсэхэд дүн шинжилгээ хийх

	2
	Практикт хэрэгжих боломж

	Хуулийн төслийн холбогдох зохицуулалтууд
	Хуулийн төслийг хэрэгжүүлэгч этгээдүүдийн өгсөн тайлбар, ирүүлсэн саналуудад дүн шинжилгээ хийх

	3
	Ойлгомжтой байдал

	Хуулийн төслийн зохицуулалтыг бүхэлд нь хамруулах
	Хууль тогтоомжийн тухай хуулийн 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах

	4
	Зардал

	Хуулийн төслийн холбогдох зохицуулалт
	Хуулийн төслийн үйлчлэлд хамаарах этгээдийн зардлыг тооцон гаргах

	5
	Харилцан уялдаа

	Хуулийн төслийн зохицуулалтыг бүхэлд нь хамруулах
	Хууль тогтоомжийн тухай хуулийн 29.1, Аргачлалын 4.10-т заасан шаардлага хангасан эсэх



Зорилгод хүрэх байдлыг хангасан эсэх:
“Зорилгод хүрэх байдал” гэсэн шалгуур үзүүлэлтийн хүрээнд Малын индексжүүлсэн даатгалын тухай хуульд өөрчлөлт оруулах хуулийн төслийн үзэл баримтлалд тусгасан хуулийн төсөл боловсруулах үндэслэл, хэрэгцээ шаардлагад тухайн хуулийн төслийн зорилго, зохицуулалтууд нь нийцэж байгаа эсэхэд дүн шинжилгээ хийхийг зорилоо.
Үүний дагуу хуулийн төслийн үзэл баримтлалтай танилцаж, үзэл баримтлал болон хуулийн төслийн зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийж үзэхэд  дараах байдалтай байна.
МИД-ын босго үзүүлэлт нь малчдын даатгалд хамрагдах эсэхийг тодорхойлох үндсэн шалтгаан болж байгаагаас шалтгаалан босго үзүүлэлтийг хуульд тусгайлан заахгүйгээр актуар тооцоололд үндэслэн тогтоож байх зохицуулалтыг хуулийн төслийн 7 дугаар зүйлд тусгасан байгаа нь тус даатгалын хүртээмжийг нэмэгдүүлэх, даатгал үр өгөөжтэй байх, МИД-ын тогтолцоог урт хугацаанд тогтвортой хөгжүүлэх бодлогод нийцсэн бөгөөд МИД-ын хуулийн хэрэгжилтийг сайжруулах зорилгыг хангаж байна.
Малчдад нөхөн төлбөрийг урьдчилан олгох шинэ зохицуулалтыг  хуулийн төслийн 12 дугаар зүйлд тусгасан байна. Гамшгийн эрсдэлийг  хохирол багатай даван туулах, малчдын амьдралын баталгааг хамгаалах, даатгал үр дүнтэй бөгөөд хэрэгцээтэй үедээ малчид нөхөн төлбөрөө авч эрсдэлээс урьдчилан сэргийлэх арга хэмжээг хэрэгжүүлэх хуулийн зорилгыг хангаж байна.

Практикт хэрэгжих боломжтой эсэх:
Хуулийн төсөлд шинээр тусгасан зохицуулалт нь “Практикт хэрэгжих боломж” шалгуур үзүүлэлтээр шалган даатгалын үйл ажиллагаанд оролцогчдоос ирүүлсэн хуулийн хэрэгжилтэд тулгарч буй бэрхшээл, санал, өгсөн тайлбарт үндэслэн хуулийн зохицуулалт болон бодит байдлын үл нийцлийг судлах, бодит байдалд хэрэгжих боломжтой эсэх, хуулийн төслийг хэрэгжүүлэгч этгээдүүд хуулийн төслийг хэрэгжүүлэх боломжтой эсэхийг тодруулахыг зорилоо.
Хүснэгт-2
	Д/д
	Хуулийн төслийн заалт
	Практикт хэрэгжих боломж

	1
	
7 дугаар зүйл. Босго үзүүлэлтийг тогтоох

7.2.Энэ хуулийн 7.1-д заасан босго үзүүлэлтийг 18.1-д заасан давхар даатгалын компанийн саналыг харгалзан шинэчлэн тогтооно.
	Судалгаагаар МИД-ын босго үзүүлэлт нь малчдын даатгалд хамрагдах эсэхийг тодорхойлох үндсэн шалтгаан болж байгаа нь тогтоогдсон. 
Босго үзүүлэлтийг хуульд тусгайлан заахгүйгээр малын индексжүүлсэн даатгалын үйл ажиллагаанд оролцогчдын үндэслэл бүхий саналыг харгалзан шинэчлэн тогтоосноор малчдын даатгалд хандах итгэл үнэмшлийг нэмэгдүүлж, даатгалын үр өгөөжийг хүртэх, МИД-ын хуулийн хэрэгжилтэд нөлөөлөх чухал ач холбогдолтой байна.

	2
	  
      12 дугаар зүйл. Нөхөн төлбөр

12.2.Даатгагч нөхөн төлбөрийг хэсэгчлэн олгож болно.

12.4. Статистикийн асуудал эрхэлсэн төрийн захиргааны байгууллагын энэ хуулийн 6.1-д заасан хугацаанаас өмнө гаргасан мэдээллийг үндэслэн даатгагч 4.1.8-д заасан гэрээний хугацаанд нөхөн төлбөрийг нэг удаа урьдчилан олгож болно.


	Гамшигт үзэгдэл болж байх үед малчдад нөхөн төлбөрийг урьдчилан олгосноор гамшгийн эрсдэлийг  хохирол багатай даван туулах даатгалын үр шимийг хүртэх, даатгалын хамрагдалтыг нэмэгдүүлэх гол ач холбогдолтой юм. 
МИД-ын нөхөн төлбөрийг малчдад урьдчилж олгохдоо Статистикийн асуудал эрхэлсэн төрийн захиргааны  байгууллагын улирал болон сараар гаргадаг мэдээнд үндэслэн босго үзүүлэлтийг 50 хувиас дээш давах нь тодорхой болсон тохиолдолд нөхөн төлбөрийг урьдчилан олгож, хагас жилийн түүвэр судалгааны дүн мэдээ эцэслэн гарсны дараа нөхөн төлбөрийг эцэслэх учир актуар тооцоолол, мэргэжлийн байгууллагуудын мэдээлэл, саналд үндэслэн эрх бүхий мэргэжлийн этгээдүүдийн төлөөллийн бүрэлдэхүүн хамтран батлах боломжтой болсноор индексжүүлсэн даатгалын системийн тогтвортой хөгжилд эерэг нөлөө үзүүлэх боломжтой.

Даатгалын тухай хуулийн 10.1.5-д заасны дагуу Даатгуулагч нь даатгалын зүйлийг эрсдэлээс урьдчилан сэргийлэх, ИХ-ийн 439.5-д үүнтэй холбогдон гарсан зардлыг даатгагч хариуцах үүргийг тус тус хүлээсэн.  

Байгалийн давагдашгүй хүчин зүйлээс мал хорогдох эрсдэлээс хамгаалах, малчдын амьдралын баталгааг хангах МИД-ын хуулийн үндсэн зорилгод нийцэх мөн даатгал үр дүнтэй бөгөөд цаг үеэ олсон оновчтой байх, хуульд заасан даатгуулагч, даатгагчийн эрх үүрэгт бүрэн нийцэх практикт хэрэгжих боломжтой юм.  



Үнэлгээ:
Хуулийн төсөлд тусгасан дээрх шинэ зохицуулалтууд нь даатгалын үйл ажиллагаанд оролцогчдын санал хүсэлт, хэлэлцүүлгийн үр дүнд үндэслэсэн, бодит хэрэгцээ шаардлагад тулгуурласан бөгөөд хуулийн хэрэгжилтийг хангах этгээд байгаа тул хуулийн зохицуулалтыг бүрэн хэрэгжүүлэх боломжтой байна.
Ойлгомжтой эсэх:
“Ойлгомжтой байдал” гэсэн шалгуур үзүүлэлтийн хүрээнд Малын индексжүүлсэн даатгалын тухай хуульд өөрчлөлт оруулах хуулийн төсөл боловсруулалтын хувьд Хууль тогтоомжийн тухай хуулийн 29, 30 дугаар зүйл, Хууль тогтоомжийн төсөл боосруулах аргачлалд заасан шаардлагыг хангасан эсэхийг хянах байдлаар үнэлгээг гүйцэтгэлээ.
Хүснэгт 3.
	Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага

	Хууль тогтоомжийн тухай хуулийн зохицуулалт
	Шаардлага хангасан эсэх

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад  хууль, үндэсний аюулгүй байдлын үзэл баримтлал, Монгол Улсын урт хугацааны хөгжлийн бодлоготой уялдсан байх;
	Хуулийн төсөл нь уг шаардлагыг хангасан.

	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Хуулийн төсөл нь уг шаардлагыг хангасан.

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Хүрээнээс хальсан асуудал тусгаагүй байна.

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх
	Хуулийн төсөл нь уг шаардлагыг хангасан.

	29.1.5.зүйл, хэсэг, заалт нь хоорондоо зөрчилгүй байх;

	Хуулийн төсөл нь уг шаардлагыг хангасан.

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Хуулийн төсөл нь уг шаардлагыг хангасан.

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Хуулийн төсөл нь уг шаардлагыг хангасан.

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох зарчим, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журмыг тусгасан байх.
	Хуулийн төсөл нь уг шаардлагыг хангасан.

	Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Уг шаардлагыг хангасан

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Уг шаардлагыг хангасан

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Уг шаардлагыг хангасан

	30.1.4.хүч оруулсан нэр томьёо хэрэглэхгүй байх;
	Уг шаардлагыг хангасан

	30.1.5.жинхэнэ нэрийг ганц тоон дээр хэрэглэх.
	Уг шаардлагыг хангасан



Зардал:
Өнгөрсөн 46 жилийн эрсдэлийн дунд болон дээд түвшний хохирлын харьцааны түүхэн дата мэдээлэлд үндэслэн дунд болон дээд түвшинд учирч болзошгүй эрсдэлийг тооцоолоход малын индексжүүлсэн даатгалын хураамжийн орлого болон даатгалын нийт үнэлгээний хэмжээнээс хамааран гарах нөхөн төлбөрийн хэмжээ дараах байдалтай байна.
Хүснэгт-4
Дунд түвшнээс гарч болзошгүй нөхөн төлбөрийн хэмжээ /төгрөг/
	Хувилбар
	Хураамжийн орлого
	Гарах нөхөн төлбөрийн хэмжээ

	1
	3 тэрбум
	8,659,635,918.70

	2
	4 тэрбум
	11,546,181,224.93

	3
	5 тэрбум
	14,432,726,531.17



[bookmark: _Hlk179295369]Хүснэгт-5
Дээд түвшнээс гарч болзошгүй нөхөн төлбөрийн хэмжээ /төгрөг/
	Хувилбар
	Даатгалын үнэлгээ
	Хураамж
	Гарах нөхөн төлбөрийн хэмжээ

	1
	78,804,965,709.775
	3 тэрбум
	3,451,657,498.09

	2
	105,073,287,613.033
	4 тэрбум
	4,602,209,997.45

	3
	131,341,609,516.291
	5 тэрбум
	5,752,762,496.81



Олон улсын давхар даатгагчийн хариуцах хэсэг өөрчлөгдөхгүй гэж таамаглахад Үндэсний давхар даатгал ХК-аас нөхөн төлбөрт зарцуулж болзошгүй нийт зардлын хэмжээг тооцов.
Хүснэгт-6
Нийт нөхөн төлбөрийн зардал /төгрөг/
	Хувилбар
	Нийт нөхөн төлбөрийн хэмжээ /В=А+Б/
	Олон улсын давхар нийт даатгагчийн хариуцлага /Г/
	Үндэсний давхар даатгал ХК-ийн нийт хариуцлага /Д=В-Г/

	1
	12,111,293,416.79
	 5,058,432,995.93 
	 7,052,860,420.86 

	2
	16,148,391,222.38
	 6,744,577,327.91 
	 9,403,813,894.47 

	3
	20,185,489,027.98
	 8,430,721,659.89 
	 11,754,767,368.09


Дээрх тооцооллоос харахад Үндэсний давхар даатгал ХК-аас гарч болзошгүй хамгийн их зардал 11,754,767,368.09 төгрөг байна. Монгол Улсад 2 ба түүнээс дээш жил дараалан зудын гамшигт үзэгдэл тохиолдоход Үндэсний давхар даатгал ХК-ийн алдагдлаас хамгаалах санд ирэх ачааллыг урьдчилан тооцов. Санхүүгийн зохицуулах хорооны 2019 оны 01 дүгээр сарын 09-ны өдрийн 02 дугаар тогтоолоор баталсан “Даатгалын багц дүрэм”-ийг гуравдугаар хавсралтаар баталсан “Даатгалын нөөц сан, албан журмын даатгалын сан болон бусад санг бүрдүүлэх, хуваарилах, түүнд хяналт тавих журам”-д заасны дагуу Үндэсний давхар даатгалын компани ХК-ийн Алдагдлаас хамгаалах санд 15.0 тэрбум төгрөг байна. 
МИД-ын 2024 оны борлуулалтын орлого 3,728,672,184.95 төгрөг бөгөөд 1978-2024 он хүртэлх хорогдлын дата мэдээллээс харахад хамгийн их хохирол 2010 онд тохиолдож байсан. Хэрэв энэ хохирол 2025 онд дахин давтагдана гэж таамаглавал эрсдэлийн дунд түвшинд  11,393,952,552.64 төгрөг, эрсдэлийн дээд түвшинд  3,815,847,512.84 төгрөгийн нөхөн төлбөр учирч болзошгүй байна. 
Үндэсний давхар даатгал ХК нь 2024 онд учирсан зудын гамшигт үзэгдлээс нийт 16.8 тэрбум төгрөгийн хохирол учирснаас өөрсдийн хариуцах хэсэг болох 14.5 тэрбум төгрөгийг нөхөн төлсөн бөгөөд эрсдэлийн дунд болон дээд түвшний нөөц сангуудаа шавхсан тул 2025 онд учирч болзошгүй хохирлыг дараах байдлаар санхүүжүүлэхээр байна.

Хүснэгт 7. 2024 оны борлуулалтаас 2025 онд учирч болзошгүй хамгийн их нөхөн төлбөр (төгрөгөөр)
	Хохирлын жил
	2025 он

	Нийт даатгалын хураамжийн орлого
	3,728,672,184.95

	

	Эрсдэлийн дунд түвшин
	Хамтын эрсдэлийн сан (нөөц сангийн хамт)
	 1,677,902,483.23 

	
	Дунд түвшний эрсдэлээс хамгаалах сан 1
	 349,577,455.43 

	
	Олон улсын давхар даатгагч
	 4,847,273,840.44 

	
	Дунд түвшний эрсдэлээс хамгаалах сан 2 
	 -   

	
	Алдагдлаас хамгаалах сан
	 4,519,198,773.55 

	
	Нийт нөхөн төлбөр
	11,393,952,552.64

	Эрсдэлийн дээд түвшин
	Дээд түвшний эрсдэлээс хамгаалах сан 1 
	 -   

	
	Олон улсын давхар даатгагч
	 1,563,125,920.20 

	
	Дээд түвшний эрсдэлээс хамгаалах сан 2
	 -   

	
	Алдагдлаас хамгаалах сан
	 2,243,670,538.52 

	
	Нийт нөхөн төлбөр
	3,815,847,512.84

	Алдагдлаас хамгаалах санд ирэх ачаалал
	6,768,203,871.90



МИД-ын 2025 болон 2026 оны борлуулалтын орлогуудад харгалзах 2026 болон 2027 онуудад учирч болзошгүй хохирлын хэмжээг хүснэгтэд харуулав. Компани эрсдэлийн дунд болон дээд түвшний нөөц сангаа хангалттай хэмжээнд нэмэгдүүлж чадаагүй тохиолдолд Алдагдлаас хамгаалах санд ирэх ачаалал дээрхтэй адил байхаар байна.
Хүснэгт-8
2025 болон 2026 оны борлуулалтаас учирч болзошгүй хамгийн их нөхөн төлбөр /төгрөг/
	Хохирлын жил
	2026 он
	2027 он

	Таамаглаж буй даатгалын хураамжийн орлого
	3,099,622,070.11
	4,443,728,289.08

	

	Эрсдэлийн дунд түвшин
	Хамтын эрсдэлийн сан (нөөц сангийн хамт)
	 1,394,829,931.55 
	1,999,677,730.08

	
	Дунд түвшний эрсдэлээс хамгаалах сан 1
	 238,670,899.40 
	 342,167,078.26 

	
	Олон улсын давхар даатгагч
	 4,029,508,691.15 
	5,776,846,775.80 

	
	Дунд түвшний эрсдэлээс хамгаалах сан 2 
	 -   
	 -   

	
	Алдагдлаас хамгаалах сан
	 3,808,712,594.03 
	5,460,305,648.95 

	
	Нийт нөхөн төлбөр
	9,471,722,116.13
	13,578,997,233.09

	Эрсдэлийн дээд түвшин
	Дээд түвшний эрсдэлээс хамгаалах сан 1 
	 - 
	- 

	
	Олон улсын давхар даатгагч
	 1,278,702,825.67 
	1,983,678,889.79 

	
	Дээд түвшний эрсдэлээс хамгаалах сан 2
	 -   
	 -   

	
	Алдагдлаас хамгаалах сан
	1,835,416,981.06
	2,847,321,399.64

	
	Нийт нөхөн төлбөр
	3,114,119,806.72
	4,831,000,289.43

	

	Алдагдлаас хамгаалах санд ирэх ачаалал
	5,644,129,575.09
	8,307,627,048.59



Харилцан уялдаатай байдлыг хангасан эсэх:

“Харилцан уялдаа” гэсэн шалгуур үзүүлэлтийн хүрээнд хуулийн төслийг аргачлалд тусгасан хуулийн төслийн үр нөлөөг үнэлэх стандарт асуултуудад хариулах замаар уялдаа холбоог шалгахын тулд хуулийн төслийн бүх заалтын хүрээнд үзэхээр тооцлоо. Аргачлалын 4.10-т заасан шаардлага, шалгуурын дагуу үнэлснийг Хүснэгт 4-с үзнэ үү.
Хүснэгт 10.
	Д/д
	Асуулт
	Хариулт
	Дүн шинжилгээ

	1
	Хуулийн төслийн зохицуулалт тухайн хуулийн зорилттой нийцэж байгаа эсэх
	Тийм
	Хуулийн төслийн зохицуулалт нь үзэл баримтлалд тусгагдсан зорилтыг бүрэн хангаж байна.

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Тийм
	Энэ шаардлагыг хангасан байна.

	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	Тийм
	Бүрэн нийцэж байна.

	4
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Тийм
	Бусад хуулийн заалттай бүрэн нийцэж байна.

	5
	Хуулийн төслийн зүйл, заалт тухайн хуулийн төсөл болон бусад хуулийн заалттай давхардсан эсэх
	Үгүй
	Давхардал илрээгүй.

	6
	Хуулийн төслийг хэрэгжүүлэх этгээдийг тодорхой тусгасан эсэх
	Тийм
	Хуулийн төслийг хэрэгжүүлэгч субъектүүдийн эрх үүргийг ялган тодорхойлсон байна.

	7
	Хуулийн төсөлд шаардлагатай зохицуулалтыг орхигдуулсан эсэх
	Үгүй
	Орхигдуулсан зохицуулалт илрээгүй.

	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Үгүй
	Давхардал илрээгүй.

	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Тийм
	Хуулийн төсөлд малын хорогдлын босго үзүүлэлтийг тусгай зөвшөөрөлтэй, тусгайлсан чиг үүрэг бүхий давхар даатгалын компанийн саналыг үндэслэн Санхүүгийн зохицуулах хороо болон төсвийн асуудал эрхэлсэн төрийн захиргааны төв байгууллага хамтран батлах боломжтой болсон.

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Үгүй
	Хуулийн төсөлд албан татвар, төлбөр, хураамж тогтоогоогүй.

	11
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай тусгасан эсэх
	Тийм
	Тусгай зөвшөөрлийн зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан.

	12
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Үгүй
	Хязгаарласан зохицуулалт илрээгүй.

	13
	Хуулийн төслийн зүйл, заалт жендерийн эрх тэгш байдлыг хангасан эсэх
	-
	Хуулийн төсөл жендерийн тэгш байдлыг хөндөөгүй болно.

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Үгүй
	Өрсөлдөөнийг хязгаарласан зохицуулалт илрээгүй.

	15
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх
	Үгүй
	Хуулийн төсөлд авлига хүнд, суртлыг бий болгоход чиглэсэн заалт тусаагүй байна.

	16
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тусгасан эсэх
	Тийм
	Тухайн хуулийг зөрчсөн албан тушаалтанд Төрийн албаны тухай хууль, хүн хуулийн этгээдэд Эрүүгийн хууль эсхүл Зөрчлийн тухай хуулиар зохицуулахаар тус тус тусгасан байна.



Энэхүү шалгуур үзүүлэлтийн дагуу дүн шинжилгээ хийж үзэхэд хуулийн төслийн зүйл, хэсэг, заалт, өөр хоорондоо болон Монгол Улсын Үндсэн хууль, бусад хүчин төгөлдөр үйлчилж байгаа хууль тогтоомжтой зарчмын хувьд зөрчилдөөгүй, үүрэг хүлээсэн байгууллага, албан тушаалтнуудын чиг үүрэгт давхардал үүсгээгүй байна.

ДӨРӨВ. ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ
Хуулийн төсөл нь дэвшүүлсэн зорилгоо хангасан эсэх, практикт хэрэгжих боломжтой эсэх, бусад хуулиудтай хэрхэн уялдсан, хуулийн төслийн найруулга, хэл зүй ойлгомжтой эсэх гэсэн шалгуур үзүүлэлт тус бүрийн дагуу хийсэн үнэлэлтийг нэгтгэн дараах Дүгнэлтийг хийж, Зөвлөмж боловсрууллаа.

ҮНЭЛЭЛТ, ДҮГНЭЛТ
Хуулийн төслийн үзэл баримтлал болон хуулийн төсөлтэй танилцаж, үр дагавар үүсгэж байгаа гол ач холбогдолтой гэсэн заалтуудыг сонгох болон бүхэлд нь авч үзэж, аргачлалд заасан үе шат бүрийн дагуу хийгдсэн ажиллагааны хүрээнд энэхүү дүгнэлтийг гаргаж байна: 
1.Зорилгод хүрэх байдал шалгуур үзүүлэлтээр: Хуулийн төслийн зохицуулалт нь хуулийн төслийг боловсруулах болсон хэрэгцээ, шаардлага, үндэслэлүүдтэй нийцэж байгаа эсэх болон үзэл баримтлалаар тодорхойлсон зорилгыг бүрэн илэрхийлж чадсан эсэхэд, мөн хуулийн төслийн зорилгыг уг хуулийн бусад зохицуулалт хангаж, илэрхийлж чадахаар бүрэн, гүйцэт томьёологдсон эсэхэд үнэлгээ хийхэд зорилгодоо хүрэх шалгуур үзүүлэлтэд нийцсэн гэж дүгнэж байна. 
2.Практикт хэрэгжих боломж шалгуур үзүүлэлтээр: Хуулийн төсөлд тусгагдсан шинэлэг зохицуулалтуудыг онцгойлон авч үзэхэд тухайн зохицуулалттай холбоотой хэрэгцээ шаардлага байгаа бөгөөд түүнийг хэрэгжүүлэх этгээд тодорхой, тэдгээр этгээдэд тухайн хуулийн зохицуулалтыг хэрэгжүүлэх боломж байгаа тул практикт хэрэгжих боломж шалгуур үзүүлэлтэд нийцсэн гэж дүгнэж байна. 
3.Ойлгомжтой байдал шалгуур үзүүлэлтээр: Хуулийн төслийг бүхэлд нь авч үзэхэд Хууль тогтоомжийн тухай хуулийн 29, 30 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан гэж үзэж байна. 
4.Зардал тооцох шалгуур үзүүлэлтээр: Хуулийн төсөлд тусгагдсан шинэлэг зохицуулалтуудыг хэрэгжүүлэхтэй холбогдон гарах зардлыг тодорхойлж, үүсэх ачааллыг бууруулах шалгуур үзүүлэлтийн зорилгыг хангасан гэж үзэж байна.
5. Харилцан уялдаа шалгуур үзүүлэлтээр: Энэхүү шалгуур үзүүлэлтийн хүрээнд хуулийн төслийг Хууль тогтоомжийн төслийн үр нөлөөг үнэлэх аргачлалд заасан асуултад хариулах байдлаар шалгасан. Харилцан уялдаатай байдлыг хангасан байна.
ЗӨВЛӨМЖ
Хуулийн төслийн үр нөлөөг тооцох ажиллагааны үр дүнд гарсан дүгнэлтэд үндэслэн энэхүү хуулийн төслийн хэрэгцээ шаардлагыг урьдчилан тандан судалсан тайлан, хуулийн төслийн үзэл баримтлал, хуулийн төсөл, танилцуулга, төслийн үр нөлөөг тооцсон үнэлгээний тайлан, зардлын тооцоо зэрэг холбогдох бүрдлийн хамт уг хуулийн төслийг эрх бүхий байгууллагад хүргүүлэх боломжтой байна.
АШИГЛАСАН ЭХ СУРВАЛЖИЙН ЖАГСААЛТ
· Хууль тогтоомжийн тухай хууль; 
· Иргэний хууль; 
· [bookmark: _Hlk178159578]Малын индексжүүлсэн даатгалын тухай хууль; 
· Даатгалын тухай хууль; 
· Монгол Улсын Засгийн газрын 2016 оны 59 дүгээр тогтоол;
· Малын индексжүүлсэн даатгалын тухай хуульд өөрчлөлт оруулах хуулийн төсөл;
--оОо--
	
	
	



	
	
	



